
 

 

«Նոր ժամանակի կրթությ ուն» ՀԿ 

            

ՀԵՐԹԱԿԱՆ ԱՏԵՍՏԱՎՈՐՄԱՆ ԵՆԹԱԿԱ 

ՈՒՍՈՒՑԻՉՆԵՐԻ ՎԵՐԱՊԱՏՐԱՍՏՄԱՆ           

ԴԱՍԸՆԹԱՑ 

 

 

 

Հետազոտության թեման՝  Սովորողների մեջ համագործակցային 

կարողությունների ձևավորումը առարկայի դասավանդման 

գործընթացում: 

 

Առարկան՝ Ռուսաց լեզու 

 

Հետազոտող ուսուցիչ՝ Սիմոնյան Սիրանուշ 

 

Ուսումնական հաստատություն՝Վերին Արտաշատի միջնակարգ 

դպրոց 

 

 

 



2 
 

ԲՈՎԱՆԴԱԿՈՒԹՅՈՒՆ 

Ներածություն……………………………………………………………………………...........3 

Համագործակցային ուսուցման հիմնահարցերը…………………………………………...5 

Սովորողների մեջ համագործակցային կարողությունների ձևավորումը առարկայի 

դասավանդման գործընթացում (ռուսերենի դասավանդման 

օրինակով)……………………………………………………………………………………...10 

Եզրակացություն………………………………………………………………………………17 

Օգտագործված գրականություն……………………………………………………………..19 

 

 

 

 

 

 

 

 

 

 

 

 

 

 



3 
 

ՆԵՐԱԾՈՒԹՅՈՒՆ 

Հետազոտության թեմայի արդիականությունը: Համաշխարհայնացման արդի 

պայմաններում աճում է հետաքրքրությունը համագործակցային ուսուցման՝ 

միջանձնային հաղորդակցության և աշակերտակենտրոն ուսւցման միջոցի 

նկատմամբ: Մարդը սոցիալական էակ է: Նա ապրում է հասարակության մեջ, 

հետևաբար, կարող է և պետք է շփվի տվյալ հասարակության մյուս անդամների հետ: 

Համագործակցության հիման վրա կառուցվող ուսուցումն օգնում է կապեր հաստատել 

ինչպես հասակակիցների, այնպես էլ մեծահասակների, տվյալ դեպքում՝ ուսուցչի հետ: 

Համագործակցությամբ ուսուցումը նշանակալի ազդեցություն ունի փոխանցվող 

տեղեկատվության ըմբռնման և յուրացման, այն գործնականում ճիշտ կիրառելու 

հարցում, որը չի կարելի թերագնահատել ժամանակակից կրթական պահանջների 

պայմաններում ուսումնական գործունեության բարձր մակարդակ ապահովելու 

հարցում: Մյուս կողմից՝ ներկայումս մանկավարժական գիտության մեջ նորովի են 

ընկալվում ուսուցչի և սովորողների գործառույթները ուսումնական գործընթացում։ 

Այսօր, մեր կարծիքով, հատկապես կարևոր է երեխայի՝ հասակակիցների և ուսուցչի 

հետ սոցիալական հարաբերություններ կառուցելու կարողությունը։ Սա մեծ 

ազդեցություն ունի երեխայի անձի մտավոր զարգացման և սոցիալական ձևավորման 

վրա։ Այս և նշված մյուս իրողություններով էլ պայմանավորվում է հետազոտական 

աշխատանքի թեմայի արդիականությունը: 

Հետազոտության նպատակը: Աշխատանքի նպատակն է՝ ուսումնասիրել 

սովորողների մեջ համագործակցային կարողությունների ձևավորման 

հիմնահարցերը առարկայի դասավանդման գործընթացում: 

Հետազոտության խնդիրները: Հետազոտության նպատակի իրականացման 

համար առանձնացրել ենք հետևյալ հիմնական խնդիրները. 

1. Ուսումնասիրել և վերլուծել թեմայի վերաբերյալ մասնագիտական 

գրականություն: 

2. Վերհանել համագործակցային ուսուցման հիմնահարցերը: 

3. Դիտարկել սովորողների մեջ համագործակցային կարողությունների 

ձևավորումը ռուսերենի դասավանդման գործընթացում: 

4. Նախանշել սովորողների մեջ համագործակցային կարողությունների 

ձևավորման արդյունավետ ուղիներ: 

Համագործակցային ուսուցման հիմնահարցերը 

Հասակակիցների հետ արդյունավետ փոխազդեցության և 

համագործակցության ձևավորումը պատկանում է համընդհանուր կրթական 

գործունեության հաղորդակցական մասին1 և ապահովում է սոցիալական 

կոմպետենտության ձևավորումը, այդ թվում՝ ձևավորում գիտակցված կողմնորոշում 

դեպի այլ մարդկանց՝ որպես հաղորդակցության և համատեղ գործունեության 

գործընկերների, լսելու և երկխոսություն վարելու, խնդիրների կոլեկտիվ քննարկմանը 

և որոշումների կայացմանը մասնակցելու, հասակակիցների և մեծահասակների հետ 

արդյունավետ համագործակցություն կառուցելու կարողությունը2: 

Իր հերթին համագործակցելու կարողության կառուցվածքը ներառում է 

հետևյալ բաղադրիչները՝ ճանաչողական, զգացմունքային-մոտիվացիոն, 

հաղորդակցական-ակտիվություն։ Համագործակցելու կարողության ճանաչողական 

բաղադրիչը ներառում է անարդյունավետ գործունեության գիտակցված 

փոխարինումը արտադրողական գործունեությամբ արտացոլելու, փոխազդեցության 

արդյունքները ըմբռնելու երեխայի ունակությամբ: Զգացմունքային-մոտիվացիոն 

բաղադրիչը պարունակում է խթան և ներկայացնում է իր և դասընկերոջ՝ որպես 

փոխազդեցության, հաղորդակցության և անհատականությունների սուբյեկտների 

հուզական երանգավորմամբ վերաբերմունք և գնահատում: Հաղորդակցական 

ակտիվության բաղադրիչն արտահայտվում է ինքնագիտակցության վրա հիմնված՝ 

առաջադրված նպատակին հասնելու համար համատեղ գործելու ունակությամբ և 

պայմանավորվում է գործունեության արդյունքներով, որոնք ուղեկցվում են դեմքի 

արտահայտություններով, ժեստերով, մնջախաղով, տեղաշարժով և խոսքով, այսինքն՝ 

այն ամենով, ինչ դրսևորվում է մարդկանց փոխազդեցության մեջ3։ 

                                                             
1 Фундаментальное ядро содержания общего об- разования. Рос. акад. наук, Рос. акад. образования; под 

ред. В.В. Козлова, А.М. Кондакова. 4-е изд., дораб. М.: Просвещение, 2011, с. 69-70. 
2 Асмолов А.Г., Бурменская Г.В., Володарская И.А. и др.. Формирование универсальных учебных действий 

в основной школе; от действия к мысли: пособие для учителя. Под ред. А.Г. Асмолова. 2-е изд. М.: 

Просвещение, 2011, с. 7. 
3 Зайцева М.Ю. Формирование у подростков уме- ния сотрудничать в условиях спортивно-оздоровитель- 

ных занятий: Монография. Ижевск: Изд-во «Удмуртский университет», 2013, с. 33-44. 

Համագործակցային ուսուցումը ենթադրում է առարկայի դասվանդման 

գործընթացում տարբեր հաղորդակցական խնդիրներ սահմանելու և լուծելու, այլ 

մարդկանց հետ կապեր հաստատելու և պահպանելու ունակություն, նպատակներ 

դնելու կարողություն: Համագործակցային ուսուցման հիմքը հաղորդակցական 

գործողություններն են: Հաղորդակցական գործողությունները պայմանականորեն 

բաժանում են երեք սերտորեն կապված խմբերի՝ հաշվի առնելով հաղորդակցական 

գործունեության երեք կողմերը. 

• հաղորդակցությունը որպես փոխազդեցություն, 

• հաղորդակցությունը որպես համագործակցություն, 

• հաղորդակցությունը որպես ներքինացման պայման4։ 

Հաղորդակցությունը՝ որպես համագործակցություն կամ կոոպերացիա, 

ուսումնական փոխգործակցության և համագործակցությանն ուղղված 

գործողություններ են: Համընդհանուր ուսումնական գործունեության այս խմբի 

բովանդակային առանցքը ընդհանուր նպատակին հասնելու ջանքերի համակարգումն 

է, համատեղ գործունեության կազմակերպումն ու իրականացումը, և դրա անհրաժեշտ 

նախապայմանը գործունեության մեջ գործընկերային կողմնորոշումն է: 

Համագործակցային ուսուցման ընթացքում խմբի յուրաքանչյուր անդամ կամ 

ամբողջ դասարանն ակտիվորեն ներգրավված են ուսուցման մեջ, իսկ նոր գիտելիքը 

մշակվում ու յուրացվում է հենց աշակերտի միջոցով: Համագործակցային ուսուցման 

ընթացքում կարևորվում է ոչ միայն ակադեմիական գիտելիքների և հմտությունների 

ձեռքբերումը, այլև խմբային գործընթացի մշակմամբ հմուտ համագործակցողներ և 

գիտելիքների ակտիվ կիրառողներ ձևավորելը: Համագործակցությունն ստեղծում է 

ինքնաճանաչման ավելի բարձր մակարդակ, քան կարող են ապահովել մրցակցային 

կամ անհատական ուսուցման եղանակները: Համագործակցային իրավիճակներում 

անհատները միտված են փոխներգործելու, նպաստելու միմյանց հաջողությանը, 

ձևավորելու հետաքրքրությունների լայն շրջանակ և կազմելու միմյանց 

                                                             
4 Кондрашова А.Э. Математическая сказка, как средство формирования навыка учебного сотрудничества 

на уроках математики. Тенденции развития науки и образования. №57-8, 2019, с. 51. 

կարողությունների մասին իրական պատկերացումներ, հետևաբար տալիս են 

ճշմարիտ հետադարձ կապ5: 

Հոգեբանական և մանկավարժական գրականության մեջ առանձնացվում են 

կրտսեր դպրոցականների միջև ուսումնական համագործակցության ձևավորման 

հետևյալ չափանիշներն ու ցուցանիշները. 

1. Ուսուցչի և հասակակիցների հետ ուսումնական համագործակցության պլան 

կազմելու ունակություն, 

2. ձևակերպել համագործակցության մասնակիցների նպատակները, 

գործառույթները, ընտրել ուսումնական համագործակցության 

համապատասխան ուղիներ, 

3. ձևակերպել հարցեր և նախաձեռնել ուսումնական համագործակցություն, 

4. որոնել, հավաքել անհրաժեշտ տեղեկատվություն տարբեր աղբյուրներից, 

5. որոշել կոնֆլիկտային իրավիճակների պատճառները, գտնել կրթական 

կոնֆլիկտների կանխարգելման և լուծման ուղիներ, 

6. սովորողը դրսևորում է իր մտքերը համագործակցության առաջադրանքներին և 

պայմաններին համապատասխան ճիշտ, լիարժեք և ճշգրիտ արտահայտելու 

ունակություն6: 

Սովորողների մեջ համագործակցության կարողությունների ձևավորման 

համար նախատեսված ուսումնական առաջադրանքները ներառում են զույգերով կամ 

խմբերով (4-6 հոգի) միասին աշխատանք և թույլ են տալիս սովորողներին բացահայտել 

իրենց և խմբում ներգրավված դասընկերոջ գործողությունները, որոնք նպաստում կամ 

խանգարում են արդյունավետ հաղորդակցմանը, կրթական և ճանաչողական 

գործունեության գործընթացում դրական հարաբերություններ ստեղծելուն, սեփական 

տեսակետը ճիշտ և հիմնավոր կերպով պաշտպանելուն: 

                                                             
5 Ափոյան Ա.Է., Համագործակցային ուսուցումը տարրական դասարաններում,Գյումրու Մ. 

Նալբանդյանի անվան պետական մանկավարժական ինստիտուտ, Գիտական տեղեկագիր, Պրակ Բ, № 

1, 2014, էջ 338: 
6 Кондрашова А.Э. Математическая сказка, как средство формирования навыка учебного сотрудничества 

на уроках математики. с. 52. 

Խմբային աշխատանքներն ապահովում են սովորողների համատեղ կրթական 

գործունեության գործընթաց, որում ստեղծվում է միմյանց խորհրդատվության և 

օգնության հնարավորություն: Միմյանց հետ շփվելիս աշակերտների մեջձևավորվում 

է փոխօգնության, փոխըմբռնման զգացում: Օգնության համար միմյանց դիմելիս 

ձևավորվում է սեփական տեսակետը, արտահայտվում է գործընկերների կարծիքը, 

համեմատվում են տարբեր կարծիքներ, որոշվում են տարաձայնությունները 

փաստարկների միջոցով լուծելու ուղիներ։ Սովորողների միջև համագործակցությունը 

կարևոր է սեփական գործողությունները պլանավորելու ունակության ձևավորման 

համար՝ հաշվի առնելով զուգընկերոջ կարծիքը: Նման գործունեությունը օգնում է լսել 

և հաշվի առնել զրուցակցի կարծիքը, ձևավորել անհատական հուզական վիճակը 

հաշվի առնելու կարողություն, ունենալ նախաձեռնություն ձեռք բերելու և բացակայող 

տեղեկություններ փնտրելու, համատեղ գործողություններ պլանավորելու 

ունակություններ, կոնֆլիկտները լուծելու կարողություն, ինքնաքննադատություն և 

ընկերասիրություն ցուցաբերել համատեղ գործողության մասնակցին գնահատելու 

համար: 

Համագործակցությունը սովորելու կարևոր հմտություններից մեկն է դեռևս 

տարրական դասարաններից, որի հիմքերը դրվում են նախադպրոցական տարիքում: 

Ուսումնական համագործակցությունը, ըստ Գ.Ա. Ցուկերմանի, այնպիսի 

փոխազդեցություն է, երբ ուսուցիչը գործնական խնդիր է դնում մի խումբ երեխաների 

համար, բայց ցույց չի տալիս դրա լուծման ալգորիթմը։ Նա տարբերակում է 

ուսումնական համագործակցությունը (հատուկ ուսումնական գործունեությունը) և 

համագործակցության նախաուսումնական ձևերը7: 

Կրթական գործունեության մեջ համագործակցության կազմակերպման 

խմբային ձևը ուսումնական պարապմունքների համակարգ է, որի ընթացքում 

սովորողների որոշակի խումբ լուծում է մեկ իմացաբանական (ճանաչողական) խնդիր: 

                                                             
7 Белоус О.В., Фарашян М.В. Формирование коммуникативных универсальных учебных действий младших 

школьников путем технологии сотрудничества. Social psychology. Psychology. Historical-critical Reviews 

and Current Researches. 2019, Vol. 8, Is. 1A, с.171. 

Արդյունավետ պայման է 2-5 հոգանոց խմբերի կազմումը, քանի որ մեծ խմբերում 

դժվար է ապահովել բոլոր մասնակիցների ակտիվ գործունեությունը։ 

Այսպիսով, այս կամ այն դասանյութի ուսուցումը չի ենթադրում և ներառում 

միայն տվյալ առարկայի գիտելիքների ուղղակի փոխանցում երեխային, այլ՝ դրա 

միջոցով նաև միջանձնային հաղորդակցման ապահովում: Այս մոտեցմամբ ուսուցման 

գործընթացը տեղի է ունենում ուսուցչի և բոլոր աշակերտների ակտիվ 

փոխազդեցության պայմաններում, որի արդյունքում ձևավորվում են սովորողների 

հիմնական կոմպետենցիաները՝ հաղորդակցական, լեզվաբանական և 

մշակութաբանական։ 

Սովորողների մեջ համագործակցային կարողությունների ձևավորումը առարկայի 

դասավանդման գործընթացում (ռուսերենի օրինակով) 

Սովորողների սոցիալականացման հարցում առանձնահատուկ տեղ ու դեր ունի 

դպրոցը՝ որպես երեխայի սոցիալականացման կարևոր ինստիտուտներից մեկը, քանի 

որ այնտեղ է երեխան հաղորդակից դառնում հասարակական-գիտական հարուստ 

տեղեկատվությանը: Մասնավորապես՝ օտար լեզուների, այդ թվում՝ ռուսերենի 

ուսուցումը միջմշակութային և միջանձնային հաղորդակցություն ապահովելու 

լավագույն միջոցներից է, որի արդյունավետ իրականացման համար մեծ է 

դասավանդման գործընթացի համագործակցության միջոցով կազմակերպումը: 

Ռուսաց լեզվի դասերին մեր աշխատանքում մենք օգտագործում ենք 

դասավանդման տարբեր մեթոդներ և հնարներ, այդ թվում՝ համագործակցային 

տեխնոլոգիա: Վերջինիս արդիականությունը պայմանավորվում է նրանով, որ այս 

տեխնոլոգիայի հիմնական գաղափարը դասվանդման տարբեր իրավիճակներում 

սովորողների ակտիվ համատեղ գործունեության համար պայմաններ ստեղծելն է: 

Համագործակցային տեխնոլոգիաները իրականացնում են 

ժողովրդավարություն, հավասարություն, գործընկերություն ուսուցչի և երեխայի 

հարաբերություններում։ Ուսուցիչը և սովորողները համատեղ մշակում են 

նպատակներ, դասի բովանդակությունը, տալիս գնահատականներ՝ գտնվելով 

համագործակցության, համաստեղծման վիճակում։ 

Ուսումնական առաջադրանքի կատարման արդյունքը, որի տևողությունը 

հիմնական դպրոցում 10-ից 15 րոպե է, պետք է լինի ինչպես խմբերում, այնպես էլ ողջ 

դասարանում իրականացված ուսումնական առաջադրանքի ընդհանուր արդյունքի 

ստեղծումն առանձին փոխկապակցված մասերից՝ տեքստ, հուշագիր, հրահանգներ, 

տեսաներկայացում, սահիկաշար, զննական նյութ, նյութականացված մոդել և այլն: 

Ռուսերենի դասավանդման գործընթացում մենք կարևորում ենք խաղերի ձևով 

ներկայացված առաջադրանքները: Անկասկած, մեծ է խաղային գործունեության 

նշանակությունը, քանի որ խաղերը սովորողների համագործակցային 

կարողությունների, ակտիվության ավելացման, նրանց դասագործընթացում 

առավելագույնը ներգրավելու լավագույն միջոցներից է: Ուսուցման խաղային ձևը 

հնարավորություն է տալիս սովորողներին ավելի ակտիվորեն ձեռք բերել նոր 

խոսքային հմտություններ և հաղորդակցական կարողություններ: 

Ռուսերենի դասավանդման գործընթացում խաղային գործունեության միջոցով 

համագործակցության զարգացման ուղղությամբ աշխատանքը իրականացվում է մի 

քանի փուլով. 

1. Ուսումնա-մեթոդական եռնարկների և քարտերի օգնությամբ խաղերի 

մշակում, 

2. սովորողների ծանոթացում ձեռնարկին, 

3. խաղային գործունեություն: 

Խաղային գործունեությամբ արդյունավետ է կազմակերպել «Տուն, ընտանիք», 

«Դպրոց», «Խանութ» և նմանատիպ այլ թեմաների ուսուցումը: Համագործակցային 

կարողությունների զարգացմանն ի նպաստ կարող են լինել նաև «Կարո՞ղ ենք շփվել» 

հաղորդակցման խաղերը՝ ողջույնի խաղեր, օրինակ՝ «Ողջույն և ծանոթություն» 

(“Приветствие и знакомство”): Ռուսերենի դասավանդման գործընթացում լայն 

տարածում է գտել այս թեմայի ուսուցումը դերային խաղերով։ Ի՞նչ է դերախաղը: Սա, 

առաջին հերթին, մեթոդական հնար է, որը պատկանում է օտար (ռուսերեն) լեզվի 

գործնական գիտելիքների դասավանդման ակտիվ մեթոդների խմբին։ Դերախաղի 

ընթացքում աշակերտները բաժանվում են ըստ դերերի և տվյալ թեմային 

համապատասխան խաղարկվում են հաղորդակցման իրավիճակներ։ Իրական կյանքի 

իրավիճակների ստեղծումը ուսուցչին հնարավորություն է տալիս կայուն 

հետաքրքրություն զարգացնել ռուսերեն սովորելու նկատմամբ: Դերային խաղը 

զարգացնում է նաև խոսքը, խոսքային վարվելակարգը, տրամաբանական 

մտածողությունը, առաջադրված հարցերի պատասխանները գտնելու և, որ 

ամենակարևորն է, միմյանց հետ շփվելու, համագործակցելու կարողությունը։ 

Այս հարցում արդյունավետ է նաև զույգերով աշխատանքը: Մեր աշխատանքում 

օգտագործում ենք նաև խմբային ուսուցման կազմակերպման տարբեր մեթոդներ, 

մասնավորապես՝ «Ուղեղային գրոհը»։ 

«Ուղեղային գրոհ» խմբային գործունեության ընթացքում յուրաքանչյուր 

աշակերտ իրավունք ունի արտահայտելու խնդրի լուման մի քանի գաղափար, 

այնուհետև սովորողները քննարկում են այդ գաղափարները, որոշում տարբեր 

գործողության ուղիներ և պատրաստում պատասխան ամբողջ «խմբի կողմից»: 

«Ուղեղային գրոհի» մեթոդը կիրառելիս հնարավոր են կրթական 

գործունեության կազմակերպման տարբեր եղանակներ. 

ա) Կլոր սեղան - խմբի սովորողները արտահայտում են իրենց կարծիքը. Մեկը 

խոսում է, մյուսները լսում են։ 

բ) «Շրջանակային քննարկման» ժամանակ՝ ընթացքը նույնն է, ինչ «կլոր սեղանի» 

դեպքում։ Տարբերությունն այն է, որ խմբում սովորողները խոսում են նախապես 

որոշված հերթականությամբ։ 

Ուղեղային գրոհ անցկացնելիս չենք վերլուծում արտահայտված միտքը, չենք 

գնահատում ճիշտ կամ սխալ լինելը, այլ ամրագրում ենք արված բոլոր 

ենթադրությունները՝ փորձելով դրանցից շատ ունենալ։ Վերլուծում և գնահատում ենք 

«ուղեղային գրոհից» հետո արտահայտված մտքերը։ 

Խաղերի կիջոցով ուսուցման համար մենք կարևորում ենք մեթոդական 

հետևյալ առաջարկությունները. 

1. Ուսուցիչը խաղում է սովորողների հետ, որպեսզի սովորողն իրեն հավասար 

զգա խաղի մեջ, նախաձեռնող լինի, ուսուցիչը պետք է մտերիմ և զգացմունքային 

խաղընկերոջ դիրք զբաղեցնի։ Խաղին ուսուցչի մասնակցության շնորհիվ՝ 

երեխան սովորում է շփվել մեծերի հետ։ 

2. Խաղային հմտություններ ձևավորելիս անհրաժեշտ է սովորողին կողմնորոշել, 

թե ինչպես է անցկացվում խաղը, և բացատրել դրա նշանակությունը: Դրա 

շնորհիվ երեխաների համար ավելի հեշտ կլինի շփվել միմյանց հետ, սովորել, 

թե ինչպես ճիշտ երկխոսություն կառուցել իրենց հասակակիցների հետ: 

3. Հիմնական խնդիրն է՝ ընտրել այն խաղը, որնը ուսուցիչը ներառում է 

սովորողների հավաքական խաղային գործունեության մեջ: Ուսուցիչը պետք է 

հստակ հասկանա յուրաքանչյուր խաղի հնարավորություններն ու 

գործառույթները: 

4. Ուսուցիչը պետք է ձգտի զրույց կառուցել այնպես, որ սովորողներին 

հնարավորինս ներգրավի խաղի պլանի վերաբերյալ խոսակցությանը, 

գործողությունների բովանդակության մշակմանը: Այս փուլում երեխաները 

սովորում են փոխզիջումներ գտնել և բանակցել: 

5. Երեխաների խաղային պահանջմունքները բավարարելիս ուսուցիչը պետք է 

բոլորին տա նախընտրելի դերը, առաջարկի դերախաղ, հնարավորություններ 

փնտրի խաղի միջոցով սովորողի դիրքը, կարգավիճակը թիմում հաստատելու 

համար։ 

6. Խաղի պլան մշակելիս ուսուցիչը նախապես ուրվագծում է ենթադրվող 

ավարտը, որպեսզի խաղի ավարտը մեծ անհանգստություն չպատճառի 

երեխաներին։ Մտածելով խաղի ավարտ՝ ուսուցիչը պետք է հոգա երեխաների 

ցանկության մասին՝ թիմի ներսում պահպանել այն ամեն լավն ու դրականը, ինչ 

ձեռք է բերվել խաղի ընթացքում: 

Ուղղագրության ուսուցման համար մենք արդյունավետ ենք համարում 

խմբային աշխատանքը: Այսպես, դասարանը բաժանվում է 3-5 հոգանոց խմբերի, 

խմբերից մեկին տրվում է առաջադրանք «Չշեշտված բառամիջյան ձայնավորների 

ուղղագրության ստուգում» («Проверка безударных гласных в середине слова»), մեկ այլ 

խմբի՝ «Բառավերջում կրկնակ բաղաձայնների ուղղագրությունը» («Правописание 

парных согласных в конце слова») թեմայով։ Սովորողները, որպես կանոն, 

դժվարություններ են ունենում երկու դեպքում էլ։ Այնուհետև հաջորդ դասին այս երկու 

խմբերը բաժանվում են, յուրաքանչյուրը կիսվում է, և սկսվում է «փոխադարձ 

ուսուցման» աշխատանքը: Ուսուցիչը կա՛մ ստանձնում է խմբերի աշխատանքի 

համակարգողի դերը (խորհուրդ է տալիս, օգնում է առաջադրանքները կատարելիս), 

կամ ղեկավարում է խմբերից մեկի աշխատանքը։ Աշխատանքն ավարտվելուց հետո 

կազմակերպվում է խմբերի աշխատանքի արդյունքների քննարկում։ 

Ռուսերենի դասավանդման գործընթացում սովորողների համագործակցային 

կարողությունները զարգացնելուն միտված արդյունավետ մեթոդական հնար է 

հարցարանը կամ հարցախաղը: «Իմ առօրյան», «Իմ սիրելի զբաղմունքը կամ 

մասնագիտությունը», «Հայրենիք» և այլ թեմաներ հետաքրքիր է քննարկել խմբային 

աշխատանքներով: Յուրաքանչյուր թեմայի շրջանակներում խմբերից յուրաքանչյուրն 

իրեն տրված թեմայի վերաբերյալ կազմում է հարցարան-պլան, որի համաձայն էլ 

կազմակերպվում է խմբային աշխատանքը: 

Հարցարան-պլան: Ավարտի՛ր նախադասությունները։ Ի՞նչ ես զգում … 

ընտանիքում…, հայրենիքում…: Ի՞նչ մասնագիտություններ գիտեք…, Ի՞նչ 

մասնագիտություն ունեն քո ծնողները, Ո՞րն է քո նախընտրած մասնագիտությունը և 

այլն: 

Արդյունավետ է նաև Խաղ-քննարկում «Համաձայն եք, թե ոչ» խաղային մեթոդը: 

Այս խաղը հնարավորություն է տալիս քննարկում կազմակերպել ցանկացած թեմայով 

և խմբային աշխատանքով քննարկել տարբեր հարցեր: Այս խաղի համար խմբերը 

պատրաստում են պնդումներ քննարկվող թեմայի վերաբերյալ, որոնց շուրջ խմբերի 

անդամները կարտահայտեն իրենց վերաբերմունքը, տեսակետը՝ նշելով՝ «համաձայն 

եմ», «համաձայն չեմ», «մասամբ համաձայն եմ»։ Դասարանը բաժանվում է երեք խմբի՝ 

ըստ խաղի տարբերակների: Օրինակ՝ ուսուցիչը կարդում է հետևյալ պնդումը՝ «Փոքր 

երեխաներին չի կարելի թույլ տալ հեռուստացույց դիտել» կամ «Փոքրիկներին չի 

կարելի թույլ տալ օգտվել բջջային հեռախոսներից», «Համակարգչային խաղերը 

վնասակար են նախադպրոցական տարիքի երեխաների համար»: Կախված իր 

պատասխանից՝ սովորողը տեղափոխվում է այդ պատասխանին համապատասխան 

խումբ: Այնուհետև, պատասխանների արդյունքում ստացված խմբերին ժամանակ է 

տրվում քննարկելու իրենց կարծիքները և դրանց օգտին փաստարկներ բերելու 

համար, և հրավիրվում են հանդես գալու այդ փաստարկներով: Ուսուցչի 

հայեցողությամբ՝ բերված փաստարկները քննարկելու համար կազմվում է գնահատող 

թիմ, որը տրված գնահատականը պետք է հիմնավորի մեկնաբանությամբ: 

«Моя семья» թեմայով դասի սկզբում հարցադրումների միջոցով երեխաներին 

ներգրավում ենք դասին: Խթանման փուլում, ուսուցիչը վարում է ներածական զրույց 

«Семья» թեմայով: Ապա սովորողների ուշադրությունը հրավիրվում է ընտանիքի 

կազմին, իսկ երեխաները նշում են, թե իրենց ընտանիքը քանի անդամից է բաղկացած՝ 

պատկերացում կազմելով փոքր ու մեծ, մի քանի սերունդ ներառող ընտանիքների, 

ազգակցական կապերի և գերդաստանի մասին: Ուսուցանելով ընտանիքի անդամներ 

թեման՝ երեխաներին հանձնարարվում է գրել իրենց ընտանիքների անդամների 

մասին պատմող շարադրանք, ապա դա համեմատել դասագրքում ներկայացվածի 

հետ՝ փորձելով վերհանել ընդհանրություններն ու տարբերությունները: Ընդ որում՝ 

այդ տարբերությունները վերհանվում են մի քանի կողմով՝ ընտանիքի անդամների, 

նրանց բաշխվածության, քանակի կամ ընտանիքի մեծության (բազմանդամ, փոքր), 

ընտանիքի այս կամ այն անդամի առկայության-բացակայության, նրանց տեղի ու դերի, 

կատարած գործառույթի, ընտանիքում ունեցած դերակատարման և այլն: Դասի 

իմաստավորման փուլում, նշվածները վերհանելու համար արդյունավետ է խմբերով 

աշխատանքը, երբ դասարանը բաժանվում է 5 հոգանոց խմբերի, որոնցից 

յուրաքանչյուրին տրվում է տարբերություններից որևէ մեկը, որը, ուսուցչի 

հարցադրումների օգնությամբ, սովորողները պետք է փորձեն մեկնաբանել, ապա 

բնութագրեն իրենց և դասագրքում նկարագրված ընտանիքի համեմատական 

նկարագիրը: Դասի ավարտին՝ ամփոփվում և ամբողջացվում է ընտանիքի և նրա 

անդամների, ինչպես նաև՝ սեփական ընտանիքի ու նրա անդամների 

փոխհարաբերությունների, մտածելակերպի, առօրյայի մոդելը: 

Դասի կշռադատման փուլում հենց այս տարբերությունների վերհանման միջոցով 

էլ հնարավոր դարձավ երեխաների հաղորդակցումն այլ ընտանիքներում ընտանիքի 

անդամների միջև ձևավորված հարաբերություններին, նրանք կարողացան 

համապատասխան բառապաշարի օգտագործմամբ՝ մեկնաբանել դրանք, հասկանալ 

ընտանիքի յուրաքանչյուր անդամի կերպարը, ըմբռնել ընտանիքում նրա և սեփական 

Ես-ի ունեցած տեղն ու դերը, դրսևորել պատասխանատու վերաբերմունք ընտանիքի 

հանդեպ: Արդյունքում՝ երեխաների շրջանում ձևավորվեց մի կողմից՝ սեր և հարգանք 

ընտանիքի ու նրա անդամների նկատմամբ, մյուս կողմից՝ նրանք կարողացան ճիշտ 

արժևորել ինչպես այլ երկրի, այնպես էլ սեփական երկրի ընտանեկան 

հարաբերությունների մշակույթը՝ վերջինիս մասնավորեցնելով իրենց իսկ ընտանիքի 

օրինակով: Ռուսերենի ուսուցման դաստիարակչական և հաղորդակցական 

խնդիրները լուծելու առումով՝ իրականացվեց հաղորդակցական իրավիճակների 

մոդելավորում («Ընտանիքում հաղորդակցության ոճերը»), պրոբլեմային ուսուցման 

(«Իմ ընտանիքը», «Ինքնաներկայացում կամ իմ տեղն ու դերն ընտանիքում», «Իմ 

ընտանիքի հինգ առանձնահատկությունները», «Ընտանեկան դերեր», «Մայրության 

օր» և այլն) մանկավարժական տեխնոլոգիաների միջոցով: 

Այսպիսով, ուսուցման ժամանակակից մեթոդների ու տեխնոլոգիաների ակտիվ 

կիրառումը առարկայի դասավանդման գործընթացում, նպաստում է սովորողների 

համագործակցային կարողությունները ձևավորելու համար անհրաժեշտ պայմաններ 

ստեղծել, ինչպես նաև օգնում, որպեսզի տվյալ դասանյութի ուսուցման գործընթացում 

լուծվեն ինչպես ուսուցողական, այնպես էլ ձևավորող ու զարգացնող խնդիրներ: 

Եզրակացություն 

Ամփոփելով հետազոտության թեմայի ուսումնասիրման արդյունքները՝ հանգել 

ենք հետևյալ եզրակացություններին. 

1. Առարկայի դասավանդման գործընթացում ուսումնական 

համագործակցության տեխնոլոգիան մեծ ազդեցություն ունի երեխաների 

թիմի ձևավորման, կրթական մոտիվացիայի վրա, այն նպաստում է 

մտածողության զարգացմանը, հաղորդակցման հմտություններին, խմբում 

աշխատելուն, երեխան սովորում է օբյեկտիվորեն գնահատել իր և իր 

հասակակիցների աշխատանքը: 

2. Համագործակցային կարողությունների ձևավորման համար մենք 

կարևորում ենք այնպիսի առաջադրանքների օգտագործմամբ ուսուցումը, 

որոնք զգալիորեն մեծացնում են սովորողների մոտիվացիան, նպաստում 

ուսումնական գործընթացի արդյունավետության բարձրացմանը: 

3. Առարկայի դասավանդման գործընթացի արդյունավետությունն 

ավելացնելու և այն սովորողների մեջ համագործակցային 

կարողությունների ձևավորմանը նպատակաուղղելու համար մենք 

կարևորում ենք խմբային աշխատանքը, այդ աշխատանքների 

կազմակերպման համար մեթոդական համագործակցային տարրերով 

խաղերի մշակումը և դրանց ներմուծումն ուսումնական գործունեության մեջ: 

4. Վերը ասվածը հիմնավորվում է նրանով, որ արդի կրթական գործընթացը 

պահանջում է կիրառել սովորողների մեջ համագործակցային 

կարողությունների ձևավորման ուղղությամբ աշխատանքների 

արդյունավետ իրականացումն ապահովող տարաբնույթ մեթոդներ: 

5. Համագործակցային տեխնոլոգիայի հիմնական գաղափարը տարբեր 

ուսումնական իրավիճակներում սովորողների ակտիվ համատեղ 

ուսումնական գործունեության համար պայմանների ստեղծումն է: 

6. Առարկայի դասավանդման գործընթացը համագործակցության հենքով 

կազմակերպող ուսուցչի խնդիրն է՝ մոդելավորել հաղորդակցության 

իրական իրավիճակ, որը մասնակիցներից պահանջում է դրսևորել 

ճանաչողական գործունեություն և թելադրում է խմբի ներսում 

համագործակցության անհրաժեշտությունը հաղորդակցության նպատակին 

հասնելու համար: 

